
Federalno ministarstvo okoliša i turizma, rješavajući po zahtjevu operatera Messer Tehnoplin d.o.o. Sarajevo - poslovna jedinica Rajlovac za postojeće pogone i postrojenja za skladištenje i punjenje industrijskih plinova, lociranih na adresi ul. Rajlovačka b.b. Novi Grad Sarajevo na osnovu člana 89. stav (1) Zakona o zaštiti okoliša („Službene novine Federacije BiH“, broj 15/21), člana 13. st. (7) Pravilnika o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera („Službene novine Federacije BiH“ broj 51/21 i 96/22), i čl. 200. Zakona o upravnom postupku (“Službene novine Federacije BiH”, broj: 02/98 i 48/99 i 61/22), u predmetu obnove okolinske dozvole d o n o s i: 
RJEŠENJE
1. Utvrđuje se obnova okolinske dozvole operateru Messer Tehnoplin d.o.o. Sarajevo - poslovna jedinica Rajlovac za postojeće pogone i postrojenja za skladištenje i punjenje industrijskih plinova, lociranih na adresi ul. Rajlovačka b.b. Novi Grad Sarajevo. 
Proizvodni objekti Punionica za punjenje tehničkih, medicinskih i prehrambenih plinova operatera Messer Tehnoplin d.o.o., nalaze se industrijskoj zoni grada Sarajeva, u sjevero-zapadnom dijelu općine Novi Grad Sarajevo, na k.č. novog premjera 390/1 k.o. Rajlovac što odgovara k.č. starog premjera broj 1460/2 k.o. Crnotina. Ukupna površina parcele je 4.200 m2. Na lokaciji se nalaze i ostali objekti i to dva horizontalna rezervoara sa pratećom opremom za pretakanje propan butana, proizvodno skladište boca tehničkih plinova, te prodajno skladište boca tehničkih plinova. Prema izvodu iz Urbanističkog plana grada Sarajeva, parcela se nalazi na lokalitetu koji se tretira kao zona privrede i male privrede, odnosno malih preduzeća.
Rješenje se izdaje na osnovu Izvještaja o stanju sigurnosti, Informacije o sigurnosnim mjerama, Unutrašnj eg plana intervencije i dokumenta „Tabelarni prikaz dostavljenih primjedbi od strane stručne komisije za ocjenu zahtjeva za obnovu okolinske dozvole/saglasnosti na izvještaj o stanju sigurnosti i odgovori konsultanta na iste“ koju je izradila ovlaštena konsultantska kuća ENOVA d.o.o. Sarajevo.
2. Pravni osnov za postupanje
Predmetni pogon/postrojenje/skladište u skladu sa stavom (1) člana 102. i stavom (1) člana 107. Zakona o zaštiti okoliša („Službene novine Federacije BiH“, broj: 15/21) za skladištenje i punjenje industrijskih plinova operatera Messer Tehnoplin d.o.o. Sarajevo pripada višem razredu pogona/postrojena/skladišta s obzirom da se skladište velike količine opasnih supstanci (propan butan 200 t, kisik 52 t, azot 37 t, ugljen dioksid 50 t) prema Prilogu Ia.,   (Dio 1. i Dio 2. kolona 3.) Pravilnika o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera ("Službene novine Federacije BiH", broj: 51/21 i 96/22).
2.1. Obaveza izrade Izvještaja o stanju sigurnosti
U skladu sa stavom (1) člana 102. i stavom (1) člana 107. Zakona o zaštiti okoliša („Službene novine Federacije BiH“, broj: 15/21), ukoliko operater utvrdi  da je u njegovom pogonu, postrojenju i/ili skladištu prisutna velika količina opasne supstance, odnosno da pogon, postrojenje i/ili skladište pripada višem razredu u skladu sa Prilogom Ia., Dio 1. kolona 3. i Dio 2. kolona 3.  Pravilnika o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera ("Službene novine Federacije BiH", broj: 51/21), osim dokumenata iz čl. 7. i 8. Pravilnika, obaveza skladišta opasnih supstanci koje mogu izazvati nesreće većih razmjera operater je dužan izraditi i:

· Izvještaj o stanju sigurnosti
· Informaciju o sigurnosnim mjerama i 

· Unutrašnji plan intervencija
Izvještajem o stanju sigurnosti, operater dokazuje:

a) da je započeo sa primjenom Plana sprečavanja nesreća većih razmjera i sistema upravljanja sigurnošću za njegovo provođenje u skladu sa informacijama utvrđenim u stavu (4) člana 8. Pravilnika o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera ("Službene novine Federacije BiH", broj: 51/21),
b) da su identifikovane opasnosti od nesreća većih razmjera i mogući scenariji nesreća većih razmjera, te da su preduzete potrebne mjere da bi se te nesreće spriječile i da bi se ograničile njihove posljedice za zdravlje ljudi i okoliš,
c) da se vodilo računa o dovoljnoj sigurnosti i pouzdanosti pri projektovanju, izgradnji, funkcionisanju i održavanju svakog pogona, postrojenja, skladišta, opreme i infrastrukture za njegovo funkcioniranje, koji su povezani sa opasnostima od nesreća većih razmjera unutar objekta,
d) da su izrađeni unutrašnji planovi za slučaj opasnosti i pružanja informacija da bi  se omogućila izrada vanjskog plana za slučaj opasnosti,
e) pružanje dovoljno informacija nadležnom organu da bi se omogućilo donošenje odluka u pogledu identifikacije novih aktivnosti ili promjena na postojećim objektima.
Prema članu 10. stav (4) Pravilnika o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera („Službene novine Federacije BiH“ broj 51/21) ovlašteno pravno lice koje izrađuje Izvještaj o stanju sigurnosti, odgovorno je za istinitost, tačnost, stručnu utemeljenost i udovoljavanje propisanim zahtjevima u vezi sa izradom i sadržajem Izvještaja.

3. Pogoni/postrojenja/skladišta za koje se izdaje okolinska dozvola
  U sastav lokacije Rajlovac ulaze sljedeći objekti:
· Upravna zgrade, 

· Objekat prodaje,

· Objekat logistike

· Tehnička radionica

· Priručno skladište

· Parking prostor,

· Pretakalište, spremnik i pristupni put za pretakalište propan butana,

· Spremnik sa isparivačem za O2,

· Spremnik sa utečnjivačem za CO2,

· Spremnici za toplifikaciju, propan –butan (rezervoari kapaciteta 2 X 4,8 m3),

· Spremnik za N2,
· Pogon za punjenje boca tehničkim plinovima:
· linija za punjenje boca i baterija kisikom 

· linija za punjenje boca i baterija ugljičnim dioksidom 

· linija za punjenje boca i baterija dušikom 

· linija za punjenje propan – butana sa skladištem boca

· linija za farbanje boca

· Kotlovnica,

· Skladište za tehničke plinove (prodajno i proizvodno skladište boca tehničkih plinova), 

· Hidrantska mreža,

· Pristupna saobraćajnica u krugu lokacije,

· Požarni put kružna saobraćajnica širine 3,5 m,

· Prostor za odlaganje metalnog otpada,

· Prostor za skladištenje dizel goriva za viljuškar,

· Kontejneri za komunalni otpad,

· Zelena površina.

3.1. Radni procesi koji se odvijaju u pogonima/postrojenjima/skladištima
Na lokaciji Rajlovac obavljaju se sljedeći procesi:

· punjenje tehničkih plinova O2, CO2 i N2,
· punjenje medicinskog kisika

· punjenje prehrambenih mješavina

· skladištenje punih, praznih baterija i boca  O2 ,CO2 i N2,
· skladištenje punih i praznih boca tehničkih plinova koje se ne pune u Rajlovcu već u drugim pogonima Messer Tehnoplin d.o.o. i/ili uvoza,

· veleprodaja tehničkih plinova, 

· ispitivanje boca,

· farbanje boca,

· održavanje boca i pomoćnih sredstava.

Prema narudžbi u pogon se dovoze plinovi O2, N2 i CO2 cisternama iz kojih plinovi pretaču u odgovarajuće skladišne rezervoare. Iz skladišnog rezervoara se tečni O2 putem pumpe transportira u atmosferski isparivač (prevodi u plinovito stanje). Boce se pune plinovitim O2 pod pritiskom 150 bara.

Iz skladišnog rezervoara CO2 se pumpom transportira do mjesta za punjenje boca tečnim CO2 (punjenje po težini).
                                                                                                                                                                               5. Sadržaj Izvještaja o stanju sigurnosti
Izvještaj o stanju sigurnosti izrađen je u septembru 2022. godine a ažuriran u martu 2023. godine u kojem je utvrđena opasnost od nesreća većih razmjera te na osnovu istog osiguran sistem upravljanja sigurnošću unutar lokacije pogona/postrojenja/skladišta na kojem može doći do nesreće većih razmjera. 
Na lokaciji Rajlovac, u pogonima i postrojenjima koji su obuhvaćeni procjenom rizika razlikuju se sljedeće opasnosti:

     -  opasnosti s obzirom na materijal: 

· prolijevanje tekućine (tečni O2, N2, CO2, Ar)
· propuštanje medija (plinoviti propan-butan)
· požar (kisik/oksidans, propan-butan/zapaljivi plin)
· eksplozija (komprimirani O2 /kontakt sa masnoćama)
     -  uzrokavana od strane zaposlenika:
· nestručan rad
· nepažnja, nemar i grerška pri radu
· alkohol, narkotici
     -  potencijalna opasnost od radnih medija:
· propan-butan
· kisik i dušik
· CO2

· argon
       - uticaj na susjedna postrojenja
· prema aktu Procjena ugroženosti od požara, položaj i udaljenost objekta od susjednih objekata treba da zadovolji uslov: L=h/2+4, gdje je L-odstojanje objekata u m, a h-visina objekta za koji se određuje lokacija u m 
Z=17/2 + 4= 12,50 m 
· Sve četiri fasade na većini objekata imaju prozori što je bitno sa aspekta prenosa požara, a prozori se istovremeno mogu koristiti kao vatrogasni pristup. Na lokaciju unutar kruga omogućen je kružni saobraćajni tok.
·  Zbog adekvatne međusobne udaljenosti i požarnog opterećenja objekata i susjednih objekata, postoji mala mogućnost prenosa požara.
Operater je u okviru Izvještaja o stanju sigurnosti priložio dokumente: 
1. Procjena rizika na radnim mjestima i mjestima rada u radnoj okolini, izrađen od                                     strane ovlaštene kompanije ZEP-ING d.o.o. Tuzla. 
Procjenom rizika obuhvaćeni su sljedeći postojeći pogoni koji predstavljaju opasnost i u  kojima može doći do nesreća velikih razmjera: 

· pogon za punjenje boca tehničkim plinovima
· dva horizontalna rezervoara sa pratećom opremom za pretakanje propan butana

· dva skladišta boca tehničih plinova, prodajeno i proizvodno skladište boca tehničkih plinova
Prepoznate opasnosti i štetnosti  na radnim mjestima na lokaciji Rajlovac:
a) mehaničke opasnosti koje se pojavljuju u vezi sa korištenjem sredstava i opreme za rad:

· opasnost od nekontrolisanog kretanja dijelova i predmeta (pomicanje, padanje, kotrljanje, klizanje, odlijetanje dijelova i čestica)

· opasnost od pokretnih transportnih sredstava – unutrašnji transport i kretanje radnih  mašina (sudaranje, udaranje, gaženje, prevrtanje, padanje)

b) opasnosti koje se pojavljuju u vezi sa karakteristikama radnog mjesta:       

· opasnost od rada na visini ili dubini                       

c) opasnosti koje se pojavljuju u vezi sa korištenjem električne energije:

· opasnost od direktnog ili indirektnog dodira sa dijelovima električne instalacije i opreme pod naponom.

d) opasnosti od požara i eksplozije

· opasnost od zapaljivih plinova

· opasnost zbog rada sa stabilnim i prenosnim posudama pod pritiskom
Štetnosti na radnim mjestima i mjestima rada u radnoj okolini mogu biti:

a)
štetnosti koje proizlaze iz psihičkih i psihofizičkih napora su:

· neprilagođen fiziološki položaj tijela (dugotrajno stajanje, sjedenje i sl.),

· opasnost zbog konfliktnih situacija i /ili rada sa strankama,

· napori pri obavljanju određenih poslova koje uzrokuju psihosocijalni faktori rizika; (stres),

· odgovornost u pravilima ponašanja 

b)
štetnosti povezane sa organizacijom rada – nema 

Izvršena je procjena rizika radnih mjesta na lokaciji Rajlovac:

- analizom radnih mjesta i procjenom nivoa rizika na radnom mjestu  utvrđeno je da su radna mjesta Punilac, Majstor u održavanju, i magacin i otprema (otpremnik, skladištat, viljuškarista) sa povećanim rizikom.
- za radna mjesta bez povećanog rizika preporučuje se obavljati periodične ljekarske preglede u periodu 36-60 mjeseci nakon obavljenog prethodnog ljekarskog pregleda

2. Procjena ugroženosti od požara urađen od strane ovlaštene kompanije Proving d.o.o. 

Na osnovu numeričkih pokazatelja, dobivenih objektivnom procjenom požarne opasnosti, odredila se ugroženost objekta od požara (zajedno s osobama i sadržajem koji se u objektu nalazi), te predložile odgovarajuće mjere zaštite. Shodno tome za izradu procjene ugroženosti koriste se Tehničke smjernice Austrijskog Vatrogasnoga saveza kao u svijetu prihvaćene numeričke metode s obaveznom primjenom koje uređuju ovo područje.
Prema proračunu procjene ugroženosti po tehničkim smjernicama za preventivnu zaštitu od požara TVRB 100, TRVB 125, TVRB 126 izračunata je zaštitna vrijednost protupožarnih uređaja sa vrijednošču 1,81 i rezultat da je potrebna vatrogasna jedinica u gospodarstvu.
Prema proračunu procjene ugroženosti po numeričkoj metodi za analizu požarne ugroženosti euroalarm izračunata je ugroženost građevine sa vrijednošču 1,40 iz čega proizilazi da je potreban sistem za dojavu požara, koji je i izveden u ovom dijelu objekta.
U poglavlju IV tački 1.0. akta Procjena ugroženosti od požara navedene su mjere zaštite od požara u objektu koje se moraju poduzeti u narednom periodu,a u tačci 2. su navedene mjere zaštite od požara u objektu koje se moraju periodično poduzimati.
Uz savjestan i odgovoran rad, realizujući naložene mjere iz navedenih tačaka, do požara ne bi trebalo da dođe, a ukoliko bi i došlo, u odnosu na navedeno, požar bi se brzo lokalizovao i ugasio.
Operater je izvršio analizu i procjenu rizika od nastanka većih nesreća u sklopu čega je razradio jedan mogući scenarijo velike nesreće:

Analiza mogućeg scenarija – provođenje procesa pretakanja i punjenja gasova:

Ukupan broj zaposlenika koji rade na punjenju, i koji su izloženi opasnosti da budu žrtve iznosi 5 zaposlenika od ukupno 40. Svi ostali su na pozicijama koje se nalaze izvan pojasa opasnosti. Procjena broja žrtava 12,5%. Procjena visoke smrtnosti 1 slučaj u 50 godina.
6. Zahtjevi koje treba ispuniti u svrhu sprečavanja nesreća većih razmjera
Operater Messer Tehnoplin d.o.o. Sarajevo - poslovna jedinica Rajlovac, dužan je da:

· preduzme sve neophodne mjere kako bi osigurao da bilo kakva ispuštanja/isticanja

opasnih supstanci, poplava, požar, eksplozija ili bilo koja druga okolnost koja može dovesti do nesreća većih razmjera:

· budu spriječeni unutar pogona, postrojenja i/ili skladišta;

· u jednom pogonu, postrojenju i/ili skladištu ne mogu imati uticaj na druge pogone, postrojenja i/ili skladišta unutar cjelokupne lokacije koja se nalazi pod kontrolom operatera;

· pogon, postrojenje i/ili skladište neće imati negativan efekat na susjedne pogone, postrojenja i/ili skladišta;

· nastali izvan pogona, postrojenja i/ili skladišta ne mogu djelovati na pogon, postrojenje i/ili skladište u smislu negativnog uticaja na njegovu sigurnost.

· opremi pogon, postrojenje i/ili skladište odgovarajućom sigurnosnom opremom (alarmom, sigurnosnim kamerama, kodiranim pristupom i sl.) te odgovarajućom signalizacijom o posebnoj pažnji prilikom rukovanja sa pogonom, postrojenjem i/ili skladištem, koje koristi opasne supstance;
· opremi pogon, postrojenje i/ili skladište uređajima za mjerenje i kontrolu koji će funkcionisati nezavisno i biti fizički odvojeni od sigurnosnog sistema;

· ne dozvoli pristup pogonu, postrojenju i/ili skladištu neovlaštenim i/ili nezaposlenim licima. 
S ciljem sprečavanja nesreća većih razmjera, operater će:

· preduzeti sve neophodne mjere da u slučaju nesreće većih razmjera ne bi došlo do uticaja opasnih supstanci na infrastrukturu područja oko postrojenja (kanalizaciju, cjevovode, elektro-mrežu i sl.);

· preduzimati sve neophodne mjere da u slučaju nesreće većih razmjera ne dođe do dodatnog negativnog djelovanja iz infrastrukturnih dijelova postrojenja (kanalizacije, cjevovoda, elektro-mreže i sl.); 

· preduzmati sve tehničke i organizacijske mjere prilikom rada postrojenja u smislu obučenog osoblja, njihove lične zaštite, uvođenja posebnih pravila prilikom rukovanja pogonom, postrojenjem i/ili skladištem i druge mjere koje će obezbjediti zaposlenike, rukovaoce i opremu. 

Kako bi se obezbjedila redovna kontrola i praćenje rada pogona, postrojenja i/ili skladišta, operater će:

· nadzirati rad sigurnosnih sistema i opreme unutar pogona, postrojenja i/ili skladišta, te ih redovno održavati po pitanju njihove sigurnosti;

· redovno održavati pogon, postrojenje i/ili skladište i vršiti popravke u skladu sa najboljim raspoloživim tehnikama;

· preduzimati sve neophodne mjere opreza kako bi spriječio nepravilno rukovanje u pogonu, postrojenju i/ili skladištu i/ili nepravilno rukovanje opasnim supstancama;

· preduzimati sve neophodne mjere isticanja odgovarajućih uputa prilikom rukovanja u pogonu, postrojenju i/ili skladištu i/ili rukovanju opasnim supstancama u redovnom radnom vremenu, kao i u slučaju vanrednih situacija;

· osigurati odgovarajuću obuku zaposlenika prilikom rada u pogonu, postrojenju i/ili skladištu, a posebno prilikom uvođenja novih tehnologija, te u slučaju opasnosti i vanrednih situacija. 
7. Opće mjere za smanjenje rizika u radu pogona od mogućih posljedica na ljude, imovinu i okoliš
Preporučene ograničene uvjete i mjere za smanjenje rizika u radu pogona od mogućih posljedica na ljude, imovinu  i okoliš, i to kako slijedi:
· krug pogona mora imati zaštitnu ogradu sa ulaznim kapijama (glavna/pomoćna),
· ulazna i pomoćna kapija mora imati dovoljnu propusnost za pristup transpotni vozila, te tehnike za gašenje i spašavanje, 
· na ulaznoj i pomoćnoj kapiji mora biti istaknute tabla opsnosti, obavještenja i zabrane, 
· krug pogon mora imati fizički i tehnički nadzor (video nadzor),
· krug pogona mora biti obilježen saobračajnim znakovima,
· spremnici kisika, argona i azota moraju biti označeni sa pratećim oznakama, kao i linije punjenja linova,
· spremnici plina propan butan moraju biti označeni sa pratećim oznakama kao i pretakališate, 
· spremnike pod pritiskom  svake treće godine ispitati unutrašnjost suda, a svake pete godine sud podvrgnuti ispitivanju na pritisak, o rezultatima ispitivanja  čuvaju se zapisnici,
· sva postrojenja, spremnici od materijala koji sprovodi struju, moraju se uzemljiti,
· sve boce pod pritiskom pre punjenja moraju se pregledati u pogledu ispravnosti, i sve neispravne boce moraju se ili na licu mesta opraviti ili sa njima postupiti shodno propisima o nadzoru nad bocama za komprimirane gasove,
· svi mjerno-regulacioni elementi moraju biti označeni, kako bi se pri izradi procedura o postupanju u slučaju nesreća veći razmjera moglo točno definirati postupanje (n.p.r. oznaka ventila kojim se zatvara određeni cjevovod, ili provjera stanja tlaka u spemniku ili cjevovodu i dr.),
· oprema sa mjerno regulacionim elementima mora se održavati prema tehničko-tehnološkoj dokumentaciji pogona i prema zakonima i pravilnicima koji definiraju predmetnu djelatnost,
· o pregledima tehnološke opreme i mjerno regulacione tehnike obvezno se rade zapisi i isti se čuvaju-arhiviraju,
· sva postrojenja i opremu redovito pregledati sa aspekta primijenjenih mjera zaštite na radu  (trogodišnje),
· vršiti redovno električna mjerenja,
· intervencije koje je potrebno izvesti na spremnicima, postrojenju, i dr., a nisu propisani tehničko-tehnološkom dokumentacijom vrše se prema uputi koju izrađuje rukovodno osoblje pogona,
· u zaštitnim zonama spremnika plinova, postrojenja, ne smije se koristiti otvoreni plamen, ne smje se nalaziti zapaljivi materijal, niti materije organskog porijekla koje mogu izazvati požar,
· za gašenje osoba koje se zapale, moraju biti u pripravnosti omotači, tuševi, rezervoari puni vode neposredno kod ulaza u ugroženu prostoriju-prostor u koje zapaljeno lice može skočiti, 
· svi odvodni kanali u pogonu  i u domeni djelovanja nesreće većih razmjera moraju imati mogućnost zatvaranja zbog zaustavljanja širenja plinova kroz iste, u slučaju nekontroliranog propuštanja spremika/instalacija, 
· svaka faza rada na pogonu mora imati odgovarajuće tehničko uputstvo sa identifikacijskom oznakom, i ovjerena od odgovorne osobe,
· tehnička upustva za rad u pogonu moraju biti istaknuta na mjestu rada, i sa istom se upoznaju operateri pogona,
· u pogonu moraju biti istaknute Upute evakucije iz pogona, 
· zaposlenici pogona moraju biti stručno osposobjeni za rad u pogonu i postupanju u slučaju pojave nesreća većih razmjera, 
· redovno vršiti provjeru znanja uposlenika iz područja zaštite na radu i zaštite od požara, te pri svakoj tehnološkoj promeni u radu, 
· zaposlenici pogona obvezno koriste osobna zaštitna sredstva kako je propisano aktom o procjeni rizika u poduzeću,
· zaposlenici pogona moraju biti psiho-fizički zdravi i imati odgovarajuče liječničko uvjerenje, 
· zaposlenici pogona moraju vršiti periodične liječničke preglede u skaldu sa aktom o procjeni rizika u poduzeću,
· zaposlenici pogona moraju osposobljeni za pružanje prve pomoći, 
· projektovana tehnička zaštita od požara pogon mora biti ispravna, funkconalna i redovno pregledana, o čemu se vode evidencije i čuvaju pisani zapisi.
8. Mjere zaštite i reagovanja radi ograničavanja posljedica nesreće većih razmjera
Postupci zaposlenika u slučaju opasnosti:

· koordinator za vanredne situacije prikuplja podatke o vrsti i obimu opasnosti i dalje  djeluje kako je opisano u Planu za vanredne situacije,
· povlači sve dozvole za rad na mjestu vanredne situacije,
· zaposlenici prestaju sa radom, korištenjem bilo kakvih izvora palenja i čekaju dalja uputstva,
· zaposlenici se kreću evakuacijskim putevima, a oni su najbrži, najkraći i najsigurniji prema evakuacijskom mjestu,
· koordinator za vanredne situacije određuje zaposlenike koji su članovi tima za vanredne situacije za sigurnu obustavu rada i početno gašenje požara. Ostali zaposlenici napuštaju mjesto rada,
· zaposlenici ostaju na zbornom evakuacijskom mjestu sve dok se ne izvrši evidencija prisutnih. Evidenciju vrši koordinator za evakuaciju,
· zaposlenici se ne smiju vračati na radno mjesto prije nego što se objavi znak prestanka opasnosti, osim u slučaju kada ih koordinator za vanredne slučajeve – vođa tima odredi za učestvovanje u postupku gašenja ili sanacije,
· povratak zaposlenika i pokretanje pogona vrši se kada koordinator za vanredne situacije procijeni da je opasnost prošla i nakon provjere da li je ugroženo područje dovoljno sigurno za povratak zaposlenika.
Tehničke mjere zaštite

· hidranska mreža
· protupožarni aparati 
Oprema do koje u slučaju vanredne situacije mora postojati mogućnost brzog pristupa je sljedeća:

· aparati za gašenje požara,
· hidranti i ormarići sa hidrantskom opremom,
· oprema za prvu pomoć,
· oprema za disanje,
· šprinkler,
· zaštitni tuš, koji u slučaju kontakta sa opasnom materijom služi za ispiranje tijela/dijelova tijela,
· nosila,
· ljestve,
· posipni materijal u slučaju curenja opasnih tekućina.
Kompletna oprema uredno se provjerava od strane odgovorne osobe a u skladu sa procjenom rizika i mora biti na predviđenim mjestima.

Na lokaciji pogona i postrojenja instalirani su sljedeći hidranti:

· podzemi hidrant (PH)
· nadzemni hidrant (NH)
· zidni hidrant (ZH)
Sigurnosni tuševi služe da u slučaju kontakta sa kisikom može biti izvršeno brzo pranje odjeće natopljene kisikom. Funkcionalnost sigurnosnih tuševa kontroliše se minimalno dva puta godišnje, što se dokumentira.
Zaposlenici moraju biti obučeni za ispravno korištenje opreme za disanje i to mora biti dokumentovano. Prvu obuku sprovodi isporučilac opreme za disanje, zatim se imenuje osoba koje će preuzeti odgovornost za svaki uređaj i za periodično izvođenje buke, koje ora biti n ajmanje jednom godišnje. Odgovorna osoba redovno provjerava opremu za disanje i brine za njeno održavanje.
9. Obaveze ažuriranja dokumentacije

9.1. Obaveza ažuriranja Izvještaja o stanju sigurnosti 

U skladu sa stavom (2) člana 107. Zakona i člana 13. Pravilnika, operater je dužan ažurirati, te u tom smislu izvršiti dopune podataka i informacija, i to:
a) svakih 5 godina od posljednjeg Izvještaja o stanju sigurnosti, 

b) bez odlaganja, u slučaju bilo kakve promjene, rekonstrukcije uključujući i slučaj prestanka rada pogona/postrojenja/skladišta, a najkasnije u roku od 60 dana od značajne promjene:

· u postrojenju;

· u skladišnom prostoru;

· u postupku u kojem se koristi opasna tvar;

· u količini, prirodi, agregatnom stanju opasne tvari u poređenju sa podacima sadržanim u postojećem Izvješću o stanju sigurnosti;

c) u bilo koje drugo vrijeme na inicijativu operatera ili na zahtjev Federalnog ministarstva:

· iz razloga uzimanja u obzir saznanja o novim činjenicama ili novim tehnološkim spoznajama o sigurnosnim pitanjima, uključujući spoznaje koje proizlaze iz analize nesreća ili, u mjeri u kojoj je to moguće, iz izbjegnutih nesreća;

· u slučaju bilo kakvih saznanja i pretpostavki o promjenama glede mogućih bitnih posljedica u vezi s opasnostima povezanima sa nesrećom većih razmjera.

Ukoliko se informacije sadržane u Izvještaju o stanju sigurnosti nisu mijenjale, operater nije obavezan dostaviti Izvještaje u ostavljenom roku, ali je istovremeno dužan o tome obavijestiti Federalno ministarstvo u okviru Informacije o sigurnosnim mjerama, u skladu sa članom 110. Zakona. 

       Prema članu 108. Zakona o zaštiti okoliša („Službene novine Federacije BiH“, broj 15/21) u slučaju promjena u radu pogona i postrojenja ili količini opasnih supstanci koje mogu da rezultiraju pojavom nesreća većih razmjera operater je dužan preispitati i ukoliko je neophodno, ažurirati Plan. 
       U slučaju prestanka rada pogona ili postrojenja, navedenih u provedbenim propisima iz stava (2) člana 83. i stava (1) člana 102. ovog Zakona, operater je dužan pisanim putem informisati nadležni organ o ispunjavanju uslova predviđenih okolinskom dozvolom koji se odnose na mjere poduzete nakon što je postrojenje prestalo sa radom.

9.2. Obaveza ažuriranja Informacije o stanju sigurnosti propisana je stavom (2) članom 110. Zakona u slučaju promjene u radu u roku od šest mjeseci nakon nastale promjene, te ponovo razmatra svake treće godine. 

10. Izvještaj o stanju sigurnosti, Unutrašnji plan intervencija i Informacija o sigurnosnim mjerama su obavezni prilozi ovog rješenja o okolinskoj dozvoli. 

11. Dozvola/saglasnost se izdaje na period od 5 (pet) godina uz poštivanje obaveza ažuriranja iz tačke 9. ovog Rješenja, a svake pete godine vrši se obnova na način utvrđen u članu 93. Zakona. 

12. Ovo rješenje se upisuje u registar izdatih okolinskih dozvola.

Obrazloženje
       Operater Messer Tehnoplin d.o.o. Sarajevo - poslovna jedinica Rajlovac dana 27.09.2022. godine zahtjev za obnovu okolinske dozvole za postojeće pogone i postrojenja za skladištenje i punjenje industrijskih plinova.
       Predmetni pogon/postrojenje/skladište u skladu sa stavom (1) člana 102. i stavom (1) člana 107. Zakona o zaštiti okoliša („Službene novine Federacije BiH“, broj: 15/21), prihvatanje, skladištenje i distribucija tečnih goriva operatera Messer Tehnoplin d.o.o. Sarajevo - poslovna jedinica Rajlovac pripada višem razredu pogona/postrojena/skladišta u skladu sa Prilogom Ia., Dio 1. i Dio 2. kolona 3. Pravilnika o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera ("Službene novine Federacije BiH", broj: 51/21 i 96/22, u daljem tekstu: Pravilink).
U skladu sa čl. 102. do 113. Zakonom o zaštiti okoliša („Službene novine Federacije BiH“, broj: 15/21), uz zahtjev dostavljena je sljedeća dokumentacija:
· obavještenje o skladištu koje može izazvati nesreće većih razmjera  (u skladu sa čl. 7. Pravilnika),
· izvještaj o stanju sigurnosti (u skladu sa članom 10. Pravilnika),
· informacija o sigurnosnim mjerama (u skladu sa članom 6. Pravilnika),
· unutrašnji plan intervencija (u skladu sa članom 14. Pravilnika),
· potpisana Izjava o tačnosti, istinitosti i potpunosti podataka ovjerena pred nadležnim organom (u skladu sa čl. 7. Pravilnika).                                                                                                                                                                   
Osim navedene, dostavljena je i sljedeća dokumentacija:
· ADR certifikati (certifikati o ispravnosti vozila za prijevoz određenih opasnih tvari),
· zapisnik o provjeri i ispitivanju i funkcionalnosti sisitema hlađenja stabilnog rezervoara i mobilne cisterne TNG, urađen od strane PROVING inžinjering Sarajevo broj: 3003/22 od 24.06.2022. godine,
· zapisnik o izvršenom pregledu aparata za gašenje početnog požara u objektu i vozilima, urađen od strane PROVING inžinjering Sarajevo broj: 2334/22 od 12.05.2022. godine,
· dozvola za rad (licenca) za trgovanje LPG-om izdata od strane FERK-a, broj: UP1-06-13-1-41/20, za period važenja 20.07.2020.-22.07.2025. godine, 
· rješenje o upotrebi posude pod pritiskom (autocisterna za prevoz tečnih atmosferskih plinova, tv.br.011692) izdato od strane Federalne uprave za inspekcijske poslove Sarajevo, broj: UP1-16-18-3-04004/2019-1612-2 od 30.05.2019. godine,
· rješenje o upotrebi posude pod pritiskom (autocisterna za prevoz UNP, tv.br. 74 111) izdato od strane Federalne uprave za inspekcijske poslove Sarajevo, broj: UP1-16-18-3-00163/2019-1612-2 od 31.01.2019. godine,
· rješenje o upotrebi posude pod pritiskom (rezervoar za UNP, tv.br.6808, na lokaciji MESSER Rajlovac) od strane Federalne uprave za inspekcijske poslove Sarajevo, broj: UP1-16-18-3-07627/2019-1612-2 od 22.10.2019. godine,
· rješenje o upotrebi posude pod pritiskom (rezervoar za UNP, tv.br.5628 na lokaciji MESSER Rajlovac) od strane Federalne uprave za inspekcijske poslove Sarajevo, broj: UP1-16-18-3-07612/2019-1612-3 od 22.10.2019. godine,
· zapisnik o inspkecijskom nadzoru od strane Kantonalne uprave za inspekcijske poslove broj: UP-1-14-7-13.1-07800/22-07/05-003 od 09.05.2022.. godine,
· rješenje o odobrenju upotrebe dvoplašnog rezervoara za kiseonik sa vakumom od strane Kantonalne uprave za inspekcijske poslove broj: UP-1-14-07-13.1-07800/22-07/05-004 od 10.05.2022. godine,
· zapisnik o ispitivanju ispravnosti sistema dojave požara, urađen od strane ARCUS d.o.o., broj: Z-060-01-2023 od 16.01.2023. godine,
· zapisnik o ispitivanju ispravnosti sistema za detekciju propan/butana, urađen od strane ARCUS d.o.o., broj: Z-061-01-2023 od 16.01.2023. godine
· Plan zaštite od požara, urađen od strane PROVING d.o.o., broj: 2253/PL/14 od septembra 2014. godine,
· Procjena ugroženosti od požara, urađena od strane PROVING d.o.o. broj: 2253/PR/14 od septembra 2014. godine,                                                                                                                                                    
        Postupak rješavanja podnesenog zahtjeva izvršen je prema odredbama čl. 102. do 113. Zakona i odredbama čl. 7. 8. 10. 14. i 16. Pravilnika. U tom postupku izvršen je uvid u dostavljenu dokumentaciju, njen sadržaj i da li je odgovoreno po svim stavkama o sadržaju. 

        Na osnovu podataka sadržanih u priloženoj dokumentaciji utvrđeno je da pogon/postrojenje/skladište spada u Prilog Ia. (Dio 1. i Dio 2. kolona 3) Pravilnika i po tom osnovu rješavanje podnesenog zahtjeva spada u nadležnost Federalnog ministarstva okoliša i turizma kako je utvrđeno u članu 102. i 103. Zakona.
        Federalno ministarstvo okoliša i turizma je u skladu sa članom 88.  Zakona o zaštiti okoliša (“Službene novine Federacije BiH”, broj: 15/21) o podnesenom zahtjevu za obnovu okolinske dozvole operateru Messer Tehnoplin d.o.o. Sarajevo - poslovna jedinica Rajlovac obavijestilo zainteresirane strane:

· putem web stranice Federalnog ministarstva okoliša i turizma https://www.fmoit.gov.ba/bs/okolisne-dozvole/javne-rasprave-i-javni-uvidi/javni-uvid-u-zahtjev-za-obnovu-okolinske-dozvole-operateru-messertehnoplin-d-o-o-sarajevo-poslovna-jedinica-rajlovac-za-proizvodne-objekte-punionica-zapunjenje-tehnickih-medicinskih-i-prehrambenih-plinov  od 28.12.2022. godine 

· oglašavanjem u  dnevnim novinama „Oslobođenje“ dana 20.01.2023. godine, 
· stanovnike jedinice lokalne samouprave Općina Novi Grad dopisom broj: UPI05/2-02-19-5-173/22-1 SC od 29.12.2022. godine.
· Ministarstvo prostornog uređenja, građenja i zaštite okoliša Kanton Sarajevo dopisom broj: UPI05/2-02-19-5-173/22-2 SC od 29.12.2022. godine.
        Zahtjev za obnovu okolinske dozvole dostupan je na uvid u prostorijama Federalnog ministarstva okoliša i turizma – Sektor za okolinske dozvole, ul. Hamdije Čemerlića br.2, Sarajevo, soba 312. Primjedbe na Zahtjev za izdavanje/obnovu okolinske dozvole/saglasnosti mogle su se dostaviti u pisanoj formi u roku od 30 dana od dana objavljivanja na adresu Federalnog ministarstva okoliša i turizma. 
         U zakonskom roku nisu pristigla mišljenja i primjedbe zainteresovane javnosti.    
         Rješenjem Federalnog ministra okoliša i turizma broj: UPI 05/2-02-19-5-173/22 SC od​​​​​​​​​​​​ 22. 12. 2022. godine na osnovu odredbe člana 70. stava 2. Zakona o organizaciji organa uprave u Federaciji Bosne i Hercegovine („Službene novine Federacije BiH“, broj 35/05) i Pravilnika o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera („Službene novine Federacije BiH“, broj: 51/21 i 96/22), imenovana je Stručna komisija za analizu i ocjenu Izvještaja o stanju sigurnosti za proizvodne objekte Punionica za punjenje tehničkih, medicinskih i prehrambenih plinova i dva rezervoara sa pratećom opremom za pretakanje propan butana.
        Na osnovu kontrole podataka i ocjene mjera i aktivnosti utvrđenih u dokumentaciji: 
· Dopuna Priloga II. - obrazac obavještenja operatera o pogonu/postrojenju/skladištu koje može izazvati nesreće većih razmjera 
· Dopuna Izvještaja o stanju sigurnosti za postojeće pogone i postrojenja na lokaciji Rajlovac sa prilozima 
· Dopuna Informacije o sigurnosnim mjerama za postojeće pogone i postrojenja na lokaciji Rajlovac
· Dopuna Unutrašnjeg plana intervencija za postojeće pogone i postrojenja na lokaciji Rajlovac 
· Tabelarni prikaz dostavljenih primjedbi od strane stručne komisije za ocjenu zahtjeva za obnovu okolinske dozvole/saglasnosti na izvještaj o stanju sigurnosti i odgovori konsultanta na iste. 
stručna komisija je predložila da se dokumentacija prihvati te da se postupak izdavanja obnove okolinske dozvole/saglasnosti na izvještaj o stanju sigurnosti nesmetano nastavi.
          Federalno ministarstvo okoliša i turizma je dopisom od 22.05.2023. godine zatražilo Izvještaje Federalnoj upravi za inspekcijske odnose. Inspekcijskim nadzorom broj:___________
Federalna uprava civilne zaštite, iako je to propisano članom 113. Zakona da je ista nadležna na osnovu unutrašnjeg plana intervencije sa sadržanim mjerama koje će se poduzeti u slučaju nesreće većih razmjera izraditi vanjske planove intervencije za mjere koje će se poduzeti izvan pogona i postrojenja/skladišta, dopisom broj 05-02-2-416/2021 od 08.11.2021. godine obavijestila da nije nadležna za izradu vanjskog plana intervencija jer odredbe navedenog Zakona i Pravilnika o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera ("Službene novine Federacije BiH", broj: 51/21) nisu usklađene sa Zakonom o zaštiti i spašavanju ljudi i materijalnih dobara od prirodnih i drugih nesreća ("Službene novine Federacije BiH", br. 39/03, 22/06 i 43/10).
Nacrt okolinske dozvole postavljen je na web stranicu ministarstva dana 05.06.2023. godine na javni uvid.
   Na osnovu provedenog postupka i izvedenih dokaza, utvrđeni su svi podaci u skladu sa članom 104. stav (2) Zakona, te, u skladu sa odredbom čl. 89. Zakona, riješeno kao u dispozitivu ovog rješenja.

U skladu sa Zakonom o federalnim upravnim taksama i tarifi federalnih upravnih taksi („Službene novine Federacije BiH“ broj: 43/13), podnosilac zahtjeva je uplatio 250,00 KM na budžetski račun kod UNION banke d.d. Sarajevo. 
Uputa o pravnom lijeku:

Ovo rješenje je konačno u upravnom postupku i protiv njega nije dopuštena žalba. Protiv ovog rješenja može se pokrenuti upravni spor podnošenjem tužbe kod Kantonalnog suda u Sarajevu u roku od 30 dana od dana prijema ovog rješenja. Tužba se podnosi u dva istovjetna primjerka i uz istu se prilaže ovo rješenje u originalu ili ovjerenom prepisu.
S poštovanjem,

    M I N I S T R I C A
                                                                                                   dr. sc. Nasiha Pozder

